
Vilat né Dhérmi dhe Palasé/ Gati kérkesa e
dyté e SPAK pér arrestimin e Ballukut

oy LajmLajm — Septemt 2026 in Aktualitet, Kryesor

C T T

SPAK pritet t'i drejtohet pér heré té dyté Kuvendit pér hegjen e imunitetit t& Belinda Ballukut, duke e
vendosur sérish Edi Ramén dhe shumicén socialisie pérballé zgjedhjes nése do t'i hapin rrugé drejiésisé
apo do t'i mbeten mbrojtjes politike gé i dhané ish-zévendéskryeministres né kérkesén e paré.

Lapsi.al bén me dije se Prokuroria e Posagme pritet té dorézojé sot ose nesér né Kuvend kérkesén e dyté
pér imunitetin e Ballukut.

Kérkesa vjen né njé moment kur pozita penale e ish-zévendéskryeministres éshté rénduar ndjeshém. SPAK
ka bashkuar né dosjen “Balluku” disa procedime penale, ndérsa numri i personave dhe kompanive té
akuzuara &shté mritur ndjeshém. Mes tyre jané ish-vartés té Ballukut dhe biznesmené gé dyshohet se
pérfituan tendera publiké né kémbim té ryshfeteve dhe favoreve.

Balluku akuzohet pér “Shkelje té barazise né tendera”, i€ kryer né bashképunim, “Fshehje 1€ pasurise”,
“Korrupsion pasiv té funksionaréve té larté shtetéroré” dhe “Pastrim parash”, kéto t& fundit mé shumé se
njé heré

Hetimi nisi me tenderin e Tunelit té Llogarasé, por mé pas u zgjerua né njé seri procedurash té médha
infrastrukturore. SPAK e akuzon Ballukun pér shkelje té barazisé né tendera né teté raste, ku pérfshihen
Tuneli i Llogarasg, punimet né Sheshin Shgiponja dhe disa lote té€ Unazés s& Madhe té Tiranés.

ME tej dosja u réndua pér gjetje gé lidhen me pasurité gé SPAK dyshon se Balluku i pérfitoi si ryshfet.

Ne gershor, Prokuroria njoftoi se ish-zévendéskryeministrja dyshohet se pérfitoi njé vilé me vieré 145 mijé
euro né Dhérmi nga shogqéria “Eurocol”, né kémbim té favorizimit t& kompanisé né njé tender gjaté kohés
kur Balluku ishte né krye té Albcontrol. Sipas SPAK, prona u fsheh pérmes njé skeme pastrimi parash ku u
pérfshi edhe ish-futbollisti Igli Tare.

Mé pas hetuesit sekuestruan edhe njé vilé t& dyté, kété heré né kompleksin “Green Coast” né Palasé, e

regjistruar formalisht né emeér té Tares, por gé SPAK pretendon se ishte né “pronési indirekte” té Ballukut.

Sipas hetimit, punimet luksoze té vilés dhe pishinés, me njé vleré qé sipas preventivave varionte nga rreth
289 mijé deri né 411 mijé euro, u paguan nga “Alko Impex General Construction” e biznesmenit Arbér
Abazi. Né té njgjtén periudhé kjo kompani pérfitoi s& bashku me “2T" tenderin prej 2.2 miliardé lekésh pér
Lotin 7 t& Unazés sé Madhe.

SPAK pretendon se tenderi u manipulua nén udhézimet e Ballukut dhe se pagesa e punimeve € vilés ishte
shpérblimi pér favorizimin e kompanisé. Mes provave jané komunikimet e sekuestruara, dokumentet
financiare dhe emailet e arkitektéve, pérfshiré komunikime té drejtpérdrejta me Ballukun pér ményren se si
duhej t& projektohej vila.

Né pranverg, shumica socialiste e drejtuar nga Edi Rama e bllokoi kérkesén e SPAK pér t'i hapur rrugé
masés sé sigurisé ndaj Ballukut. Kunder kérkesés votuan 82 deputetg, ndérsa Fatmir Xhafaj, Elisa Spiropali
dhe Blendi Gonxhe nuk morén pjesé né votim.

Vendimi shkaktoi reagime té forta ndérkombétare. Ambasadat e Gjermanisé, Britanisé dhe Holandeés, si
dhe Komisioni Europian, kérkuan qé SPAK té jeté né gjendje té hetojé korrupsionin e nivelit té larté pa
pengesa politike, duke e lidhur drejtpérdrejt kété standard me procesin e integrimit europian.

Rama reagoi atéheré ashpér ndaj presionit ndérkombétar, duke deklaruar se SPAK nuk ka “karta bianka"
pér arrestimin e politikanéve dhe duke mbrojtur vendimin e shumicés s& tij.

SPAK pritet té trokasé pér heré té dyté né derén e parlamentit, ndérsa mbi tryezé nuk éshté mé vetém dosja
fillestare e tenderave, por njé hetim mé i gjeré, me akuza pér korrupsion, pasirim parash, fshehje pasurie
dhe dy vila gé Prokuroria pretendon se jané produkte té pérfitimeve korruptive.

